
Vendim i Këshillit të Mediave të Shkruara të Kosovës ndaj 

ankesës së Xhavit Halitit të përfaqësuar nga Avokat Faton 

Fetahu kundër Bota Sot  

 

 

Këshilli i Mediave të Shkruara të Kosovës në mbledhjen e tij 

të mbajtur më 21 shtator 2022, shqyrtoi ankesën e dërguar nga 

Xhavit Haliti të përfaqësuar nga Avokat Faton Fetahu kundër 

portalit të lajmeve Bota Sot lidhur me publikimin e opinionit 

me titull “SHIK-u dhe lidhjet e fuqishme me UDB-në, Thaçi, 

Haliti, Veseli, Syla / Secili shef me nga një UDB-ash në 

skuadër!”, dhe mori këtë 

- Ankesa miratohet. 

Ankuesi pretendon që media ka publikuar opinion me titull 

“SHIK-u dhe lidhjet e fuqishme me UDB-në, Thaçi, Haliti, 

Veseli, Syla / Secili shef me nga një UDB-ash në skuadër!”. 

Ankesa pretendon se me opinionin e publikuar është shkelë 

kapitulli II (raportimi i së vërtetës) të Kodit të Mediave.   

 

Lajmi është shkruar në portal të lajmeve dhe objekt i kësaj 

ankese është teksti i medias, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës, KMShK gjen se ankesa është e bazuar. 

Pra, miratohet.  

 

 

KMShK pas leximit të ankesës, provave dhe opinionit, gjen se 

media ka lejuar që opinioni të kalojë përtej lirisë së 

shprehjes, pasi që në disa pjesë të tij akuzat që ngriten 

ndaj figurave të ndryshme publike, përfshirë edhe ankuesin, 

nuk janë të bazuara në ndonjë dokument apo dëshmi. Shkrimi 

karakterizohet nga një gjuhë akuzuese. Nuk mund të 

konsiderohet liri e shprehjes fakti që dikush mund të shpifë 

apo të fyejë dikë edhe në qoftë se ai atë e ka bërë në opinion, 

e jo në lajm. Media duhet çdoherë të kujdeset për përmbajtjen 

e opinionit dhe të lajmeve, kjo pasi që përgjegjësi e saj 

është e tërë përmbajtja që publikohet.  

 

 

 

Andaj, KMShK vendos që ankesa të miratohet. 



 

 

 

Këshilli i Mediave të Shkruara të Kosovës 


